
Doen altyd ‘n Klein bietjie meer as wat van jou verwag word

11 April 2025

OMSENDBRIEF 11/2025

Geagte ouers, leerders en Bonnievalers

Skoolinskrywings 2026: Die sperdatum vir graad 1 en graad 8-aansoeke vir 2026 is Dinsdag 15 April. Die
onderwysdepartement gee voorkeur aan aansoeke wat betyds ingehandig is. Aansoeke moet aanlyn by die
skoolkantoor gedoen word. Aansoeke wat onvolledig is of nie op wcedonline.westerncape.gov.za verskyn nie,
sal nie oorweeg word nie. Ouers word sterk aangeraai om meer as een skool te kies op die aanlynstelsel om
te verhoed dat u kind nie in 2026 sal sukkel om by ‘n skool plek te kry nie. Leerders wat reeds tans in
Hoérskool Bonnievale is (gr. 1 tot 11) hoef nie weer aansoek te doen nie.

Ouerkontak: Ouers het op die volgende datums geleentheid om met hul kinders se onderwysers te
ontmoet. Veral ouers van leerders wat nie goeie punte in kwartaal 1 behaal het nie moet asseblief ‘n punt
maak daarvan om by die ouerkontaksessies uit te kom. Dit is verpligtend vir ouers wat persoonlik ‘n
uitnodiging van die skool ontvang het om die sessie by te woon. Ouers wat nie ‘n uitnodiging ontvang het nie,
is ook welkom, maar dit is nie verpligtend nie.

e Gr. 1tot 3: Dinsdag 15 April 17:00
e Gr. 4tot 7: Maandag 5 Mei tussen 16:00 en 18:00
e Gr. 8tot 12: Maandag 14 April tussen 16:00 en 18:00.

Uitkomtyd: Weens die hoérskool se sportwedstryde teen JGT, kom die skool Dinsdag 15 April om 13:30
uit. Geen onderrigtyd gaan verlore nie. Die laaste twee periodes van die Dinsdag sal volgende week tydens
saal- en lithumperiodes plaasvind. Graad 4 tot 7 kom ook 13:30 uit en begin dan vroeér met hul
sportoefeninge. Graad 1 tot 3 se tye bly soos normaal.

Matriekafskeid 2026: Graad 11’'s en graad 11-ouers, neem vroegtydig kennis asseblief: Ons het besluit om
volgende jaar (2026) se matriekafskeid in die eerste week van kwartaal 3 te hou en nie meer teen die einde
van kwartaal 3 nie. Die afgelope paar jaar fokus die meerderheid van ons matrieks in kwartaal 3 en tydens hul
rekordeksamen sé op hul matriekafskeidreélings dat hulle hul akademie en skoolbywoning afskeep en dan
glad nie na wense presteer nie. Deur die matriekafskeid in die eerste week van kwartaal 3 te hou, kan die
graad 12’s van volgende jaar af die volle Junie-vakansie gebruik om voorbereidings vir hul matriekafskeid te
te tref en dan die res van die jaar voluit op hul akademie fokus. 2025 se matriekafskeid vind steeds plaas op 2
Oktober hierdie jaar.

Spelkompetisie: Die volgende leerders het aan die ATKV se DigiSpel-kompetisie in die kategorie Afrikaans
Huistaal, deelgeneem. Dit was 'n interessante ervaring vir die deelnemers en hulle het hulself goed gekwyt
van hul taak! Welgedaan aan Peyton Kleinveldt (97.50%), Tylor Anderson, Charnee Augustus, Kaytlin
Scheepers, Melanté Cape (84%), Angeonique Andries (92%), Chelsea Vincent (84%), Inathi Mabuthile
(94%), Janien de Wet (86%) en Lindzay Jacobs (90%).

6. Selfone: Ten einde ons leerders se akademie, dissipline en algehele gesondheid te verbeter, het ons besluit
om die gebruik van selfone by die skool baie strenger te bestuur. Leerders se selfone mag voortaan glad nie
by die skool tydens skoolure aangeskakel wees nie, ook nie voor skool of tydens pouses nie. Navorsing toon
die volgende voordele vir kinders wat minder tyd op hul selfone spandeer:

Laer vlakke van stres en angs (youthfirstinc.org)

Beter fokus en konsentrasie (parents.com)

kognitiewe ontwikkeling

Verbeterde slaapkwaliteit (NewY ork-Presbyterian)

Beter liggaamlike gesondheid (CHOC children’s health hub)
Beter sosiale vaardighede

Verminderde risiko vir gedragsprobleme (PMC)
Verminderde risiko vir sigprobleme (JAMA Network Open)
en vele meer.

Die volgende uittreksel vanuit die skool se gedragskode vir leerders is op die gebruik van selfone van
toepassing:

Leerders se selfone moet te alle tye tydens skoolure afgeskakel wees. Selfoongebruik in klaskamers of enige
plek op die skoolterrein sonder toestemming is streng verbode. Geen oproepe mag gemaak word of
boodskappe gestuur word vanaf ‘n leerder se selfoon tydens skoolure nie, tensy die skoolhoof toestemming
gee. Oproepe en boodskappe vanaf leerders moet deur die sekretaresse se telefoon en selfoon geskied.
Musiek mag nie op die skoolterrein oor selfone of luidsprekertoestelle deur leerders gespeel word sonder die
hoof se toestemming nie. Indien ‘n leerder se selfoon aangeskakel is tydens skoolure en in die geval van 'n
redelike vermoede dat ‘n leerder se selfoon materiaal bevat wat ‘n leerder skuldig maak aan n oortreding van
hierdie gedragskode of die landswette, het die skoolhoof die reg om sodanige leerder se selfoon te deursoek.
Indien ‘n leerder nie die selfoonreéls in hierdie beleid nakom nie, mag die leerder se selfoon afgeneem word
tot die eerste Vrydagmiddag na die insident plaasgevind het. Indien ‘n leerder vir ‘'n tweede keer in een
skooljaar nie die selfoonreéls in hierdie beleid nakom nie en sy/haar selfoon was al ‘'n vorige keer afgeneem,
mag die leerder se selfoon afgeneem word tot die laaste dag van die kwartaal.

Die beste opsie is eintlik om sommer die selfoon by die huis te los sodat u kind ‘n skermvrye dag by die skool
kan hé en op sy/haar akademie en sosiale ontwikkeling kan fokus.

Ouers word ook baie sterk aangeraai om ‘n toep (app) soos Kaspersky Safe Kids op hul kinders se selfone te
installeer. Dit is ‘n gratis program wat keer dat u kind ongewenste webtuistes besoek en u kan ook die
hoeveelheid skermtyd van u kind beheer.

7. Wintersdrag: Vanaf Maandag 5 Mei moet alle leerders in volle wintersdag geklee wees. Leerders is
welkom om nou reeds wintersdrag te dra as hulle koud kry, maar somersdrag sal ook nog toegelaat word tot
voor 5 Mei. Besoek gerus https://hsbonnievale.co.za/kleredrag vir die skool se volledige kleredragreéls, asook
vir voorbeeldfoto’s van hoe korrekte kleredrag lyk.

8. WhatsApp: Sorg asseblief dat u kind se registeronderwyser en die skool altyd u nuutste selfoonnommer het
sodat u op hoogte gehou kan word. Gebruik ook gerus WhatsApp om die kantoor te kontak by 060 546 5247.

9. Aktiwiteite: Die volgende datums is belangrik:

Kwartaal 2, Week 1

Vr. 11 Apr. | ATKV laerskoolredenaars uitdunrondtes
Gr. 6-uitstappie
Gr. 9-uitstappie

Sa. 12 Apr. | ATKV laerskoolredenaars uitdunrondtes
Hoérskoolrugby: HS Bellville Sportdag

https://hsbonnievale.co.za/kleredrag

Kwartaal 2, Week 2

Ma. 14 Apr. | 0.13 Langeberg-rugbyproewe te Montagu
Oueraand graad 8 tot 12 (ouers kan tussen 16:00 en 18:00 onderwysers besoek)
Di. 15 Apr. | Hoérskoolsport vs. JGT (weg)
Aansoeke vir toelating graad 1 en graad 8 2026 sluit
Oueraand graad 1 tot 3 (begin om 17:00)
Wo. 16 Apr. | O.13 Noord-Boland-rugbyproewe te Worcester
Graad 6-onderwysers klustermoderering te JGT
Do. 17 Apr. | Die normale Donderdagrooster word gevolg en skool verdaag op normale Donderdagtye.
Vr. 18 Apr. | Goeie Vrydag (skole gesluit)
Kwartaal 2, Week 3
So. 20 Apr. | Paas-Sondag
Ma. 21 Apr. | Gesinsdag (skole gesluit)
Di. 22 Apr. | ATKV hoérskoolredenaars uitdunrondtes
LS: Langeberg-netbalproewe te LS Swellendam
Hoérskoolsport vs. HS Montagu (weg)
Mnr. Albert van Zyl verjaar
Wo. 23 Apr. | ATKV hoérskoolredenaars uitdunrondtes
HS: Noord-Boland-netbalproewe te HTS Drostdy
Juf. Surita Brink verjaar
Do. 24 Apr. | Laerskoolsport vs. LS Montagu (weg)
NG Kerk Vandermerwe Onderwysersdinee
Mnr. Rian Boshoff verjaar
Skoolhoofdevergadering kring 2
Vr. 25 Apr. | Graad 11-uitstappie
Kwartaal 2, Week 4
Ma. 28 Apr. | Vryheidsdag (skole gesluit)
Di. 29 Apr. | Spesiale skolevakansiedag (skole gesluit)
Mnr. Jan du Toit verjaar
Wo. 30 Apr. | Spesiale skolevakansiedag (skole gesluit)
Do. 1 Mei | Werkersdag (skole gesluit)
Vr. 2 Mei Spesiale Skolevakansiedag (skole gesluit)
Kwartaal 2, Week 5
Ma. 5 Mei | Alle leerders moet in die skool se amptelike wintersdrag geklee wees.
Oueraand graad 4 tot 7 (ouers kan tussen 16:00 en 18:00 onderwysers besoek)
Di. 6 Mei HSB Kultuuraand
Laerskoolsport vs. Wakkerstroom-Wes (tuis)
Juf. Chameron Mathys verjaar
Do. 8 Mei | Laerskoolsport vs. BPS (tuis)
SBL Finansiéle Komitee-opleiding te LS Montagu
Me. Wilma Baatjies verjaar
Sa. 10 Mei | Hoérskoolsport vs. Bredasdorp (tuis)
Kaapse Wynlande Netbalproewe te Wellington
Afrikaans 100 Musiekkonsert te HSB Skoolsaal
Kwartaal 2, Week 6
So. 11 Mei | Moedersdag
Ma. 12 Mei | Graad 3 en 12-onderwysers klustermoderering
SBL-vergadering 18:00
Di. 13 Mei | Fotodag: klas- en individuele foto’s
Wo. 14 Mei | Netbal vs. HS Robertson (weg)
Do. 15 Mei | Laerskoolsport vs. Laerskool Ashton (tuis)

Graad 12 LW-onderwyser klustermoderering

Sa. 17 Mei | Hoérskoolsport vs. Montana (tuis)
Laerskool Montagu Sportdag
Wes-Kaap Sone 1 Netbalproewe te Bredasdorp

Seénwense!

Skoolhoof

“Just because it's taking time
doesn’t mean it’s not happening.”
- Dhiman

